
MATUMIZI YA ADHABU YA
KIF0 2022

“Tumepunguza hukumu ya watu 30 wanaosubiri
kunyongwa kuwa kifungo cha maisha. [Serikali ya
Zambia] imefanya uamuzi, tena mkubwa kukomesha
adhabu ya kifo nchini mwetu. Tutafanya kazi na Bunge
kufafanua mchakato huu tunapoondokana na adhabu ya
kifo na kuangazia katika utunzaji [na] urekebishaji wa
maisha huku tukiendelea kutoa haki kwa wote.”

Rais Hakainde Hichilema, Rais wa Zambia, 24 Mei 2022*

MIENENDO YA KIMATAIFA

Utafiti wa Amnesty International kuhusu matumizi ya adhabu ya kifo mwaka wa 2022 ulionyesha kwamba
kulikuwa na ongezeko kubwa la idadi ya watu wanaojulikana kuwa walinyongwa duniani, likiwemo ongezeko
kubwa la watu walionyongwa kutokana na makosa yanayohusiana na dawa za kulevya. Mwenendo huu
mbaya unakinzana na mwenendo mwingine mzuri tunaouona kwa sasa: yaani, nchi kadhaa zilichukua hatua
kuondokana na adhabu ya kifo mwaka wa 2022, huu ukiwa ufanisi mkubwa katika kumaliza adhabu iliyo
katili, yenye kukosa ubinadamu na ya kushusha hadhi ya binadamu kuliko adhabu nyngine yoyote.

Kunyonga watu kunakojulikana, bila kujumuisha maelfu ya watu wanaoaminika kunyongwa Uchina,
kuliongezeka pakubwa kwa asilimia 53 ikilinganishwa na 2021, kutoka watu 579 (2021) hadi 883 (2022).
Idadi ya watu walionyongwa 2022 ndiyo iliyokuwa kubwa zaidi tangu 2017 (993).2 Usiri na tabia ya nchi
kuzuia taarifa kutolewa kuliendelea kupotosha tathmini sahihi ya matumizi ya adhabu ya kifo katika nchi
kadhaa, zikiwemo Uchina, Korea Kaskazini na Viet Nam.

1 ‘Hotuba ya Rais katika Maadhimisho ya Siku ya Uhuru Afrika’, Rais wa Zambia, 24 Mei 2022,
https:/twitter.com/HHichilema/status/1529176783567917060?s=20&t=UWGsVP5gR04PqZ3HUJOF1Q

2 Amnesty International ilirekodi visa vya watu 993 walionyongwa 2017, 690 mwaka wa 2018, 657 mwaka wa 2019, 483 mwaka wa 2020,
na 579 mwaka wa 2021.

Ongezeko hili kubwa hivi la visa vinavojulikana vya kunyonga watu duniani lilitokana na ongezeko la visa
vilivyorekodiwa Mashariki ya Kati na Afrika ya Kaskazini, ambapo idadi inayojulikana ya watu walionyongwa
iliongezeka kwa asilimia 59 kutoka 520 mwaka wa 2021 hadi 825 mwaka wa 2022. Asilimia 93, ambayo ni
idadi ya kubabaisha, ya visa vya kuwanyonga watu duniani (bila kujumuisha Uchina) 2022 vilifanyika
Mashariki ya Kati na nchi zilizo Kaskazini mwa Afrika Kati ya visa 823 vilivyorekodiwa vya watu walionyongwa
katika kanda hizi, asilimia 94 vilitekelezwa lran (70%) na Saudi Arabia (24%), ambazo ni nchi mbili zilizo na
mazoea ya kuwanyonga watu kutokana na kesi zisizozingatia haki na ambapo ongezeko kubwa la
kuwanyonga watu lilirekodiwa mwaka wa 2022. Nchini Iran, watu walionyongwa waliongezeka hadi 576
kutoka 314 ikilinganishwa na mwaka uliotangulia, ambalo ni ongezeko la asilimia 83. Nchini Saudi Arabia,
idadi iliyorekodiwa ya watu walionyongwa iliongezeka mara tatu kutoka 65 (2021) hadi 196 (2022), ambayo
ndiyo idadi kubwa zaidi kuwahi kurekodiwa na Amnesty International katika nchi moja kwa miaka 30.

Nchi nne - Uchina, Iran, Saudi Arabia na Singapore - ziliwanyonga watu kwa makosa yanayohusiana na
dawa za kulevya, ambao ni ukiukaji wa sheria ya kimataifa ya haki za binadamu, ambayo hukataza matumizi
ya adhabu ya kifo kwa uhalifu ambao haujafikia viwango vya kuainishwa kama “uhalifu hatari zaidi” (yaani,
uhalifu ambao huhusu mauaji ya kimaksudi).® Upo uwezekano mkubwa kwamba watu waliofanya makosa
haya walinyongwa nchini Viet Nam, lakini visa hivi havingethibitishwa kutokana na usiri uliotumika. Kufikia
mwisho wa 2022, watu 325 walirekodiwa kunyongwa kutokana na makosa yanayohusiana na dawa za
kulevya. Idadi hii iliongezeka zaidi ya maradufu ikilinganishwa na watu 134 waliorekodiwa kunyongwa 2021
na iliwakilisha asilimia 37 ya watu walionyongwa duniani 2022. Kati ya visa 325 vya watu waliothibitishwa
kunyongwa, 255 walirekodiwa kunyongwa Iran - ambapo asilimia 44 ya watu wanaojulikana kuwa
walinyongwa walihusishwa na makosa ya dawa za kulevya; visa 57 vilirekodiwa Saudi Arabia - ambapo
ukawishaji wa kuwanyonga watu kwa makosa yanayohusiana na dawa za kulevya ambao Tume ya Haki za
Binadamu ya Saudi Arabia ilikuwa imesema kwamba ukawishaji wa unyongaji watu iliokuwa umewekwa
2020 ulikamilika 2022. Visa 11 vilirekodiwa Singapore - nchi iliyorejelea kuwanyonga watu 2022 na wote
walionyongwa mwaka huo ilikuwa ni kutokana na makosa yaliyohusiana na dawa za kulevya. Amnesty
International walithibitisha kwamba watu waliohusishwa na dawa za kulevya ndio walionyongwa Uchina
lakini hawakuwa na taarifa za kutosha kuweza kutoa idadi ya chini ya watu ambao huenda walinyongwa.*
Kuongezeka kwa matumizi ya adhabu ya kifo kwa makosa yanayohusiana na dawa za kulevya kunaipa
Amnesty International wasiwasi mkubwa kwani ni ukiukaji wa haki ya kuishi, inakiuka sheria ya kimataifa ya
haki za binadamu na ni tishio kwa ufanisi uliopatikana kufikia sasa kukomesha adhabu ya kifo.

Licha ya vizingiti vilivyoelezewa, ufanisi wa maana dhidi ya adhabu ya kifo ulipatikana 2022. Bila shaka,
ulimwengu uliendelea kuondokana na adhabu ya kifo na ni nchi chache tu - ambazo pia zinaendelea
kupungua - zilizotumia adhabu hiyo. Nchi sita zilikomesha hukumu ya kifo aidha kikamilifu au kiasi 2022

Nchi nne — Kazakhstan, Papua New Guinea, Sierra Leone na Jamhuri ya Afrika ya Kati — walikomesha
adhabu ya kifo kwa mokosa yote. Nchini Kazakhstan, sheria iliyokomesha adhabu ya kifo iliasisiwa Januari.
Kufikia Aprili, mabadiliko kwenye Kanuni ya Sheria ya Jinai ambayo ilifuta adhabu ya kifo kwa makosa yote
ilianza kutumika nchini Papua New Guinea Mnamo tarehe 21 Aprili, 2021. Sheria ya Kukomesha Adhabu ya
Kifo ya 2021, ambayo iliondoa adhabu ya kifo kutoka kwenye sheria za Sierra Leone ilianza kutumika rasmi.
Mnamo Juni 27, 2022, Rais Faustin-Archange Touadéra wa Jamhuri ya Afrika ya Kati alisaini mswada wa
sheria ya kukomesha adhabu ya kifo ambao Bunge la Taifa lilikuwa limepitisha mwezi mmoja kabla. Kufikia
mwisho wa 2022, nchi mbili — Equatorial Guinea na Zambia — zilikuwa zimekomesha adhabu ya kifo kwa
makosa ya kawaida pekee. Amnesty International ilichukulia hatua hizi chanya kuwa hazijakamilika kwa
sababu bado zilikuwepo sheria za kijeshi za kuwanyonga watu katika nchi hizo mbili kufikia mwisho wa
mwaka. Mwaka wa 1977 ambapo Amnesty International ilianza kampeni yake ya kimataifa ya kukomesha
adhabu ya kifo, ni nchi 16 pekee zilizokuwa zimekomesha adhabu ya kifo kwa makosa yote. Kufikia mwisho
wa 2022, nchi 112 zilikuwa zimekomesha adhabu ya kifo kwa makosa yote na 9 zilikuwa zimeikomesha kwa
makosa ya kawaida pekee.

Aidha, Kazakhstani - bila masharti yoyote - ilijiunga kuwa nchi mwanachama wa ltifaki ya Pili ya Hiari kwa
Mkataba wa Kimataifa wa Haki za Kiraia na Kisiasa, ikilenga kumaliza kabisa adhabu ya kifo. Gambia,
Maldives na Sri Lanka ziliendelea kutekeleza ukawishaji rasmi wa kuwanyoga watu. Kule Asia, serikali ya
Malaysia ilichukua hatua kubadilisha adhabu ya kifo; na Bunge la Indonesia lilipitisha Kanuni mpya ya
Sheria ya Jinai ambayo baada ya kuanza kutumika 2026, itaruhusu kupunguzwa kwa hukumu za kifo
baada ya miaka 10 ikiwa masharti fulani yatatimizwa. Katika kanda ya Afrika kusini mwa Sahara, hatua za
kisheria kuelekea ukomeshaji wa adhabu ya kifo zilichukuliwa. Wabunge wa Seneti ya Liberia, mnamo Julai
walipigia kura kwa pamoja mswada wa sheria ya kukomesha adhabu ya kifo uliokuwa unasubiri kupitishwa
na Bunge la Taifa mwishoni mwa 2022. Nchini Ghana, miswada ya kurekebisha Sheria ya Makosa ya Jinai

3 Kamati ya Haki za Binadamu, Maoni ya Jumla Namba. 36 katika Ibara ya 6: Haki ya Kuishi, Hati ya UN CCPR/C/GC/36 aya35.
4 Katika kukokotoa idadi ya jumla ya watu walionyongwa duniani kutokana na makosa yanayohusiana na dawa za kulevya, wawili
walihesabiwa Uchina kulingana na njia ya utafiti waliyoitumia Amnesty International.

1960 na Sheria ya Wanajeshi ya 1962 iliendelea kufanyiwa kazi ili kuondoa vipengee vya adhabu ya kifo
kutoka kwenye sheria hizo.

Mnamo Desemba, kwenye kikao cha Baraza Kuu la Umoja wa Mataifa, idadi kubwa zaidi ya nchi
wanachama wa UN kuliko wakati mwingine wowote ziliunga mkono kupitishwa kwa azimio la kukawisha
unyongaji wa watu kwa lengo la kuukomesha kabisa adhabu ya kifo.® Karibu theluthi mbili za nchi
wanachama wa UN - nchi 125 - zilipiga kura kupitisha azimio la tisa la kusimamisha kwa muda matumizi ya
adhabu ya kifo. Uungaji mkono wa azimio hilo umeongezeka tangu lilipopitishwa mara ya mwisho Desemba
2020, ishara kwamba jumuiya ya nchi wanachama wa UN inakaribia kuondokana na adhabu ya kifo kama
mojawapo ya adhabu zinazotolewa chini ya sheria ya kimataifa ya haki za binadamu. Nchi kadhaa
zilibadilisha kura zao na kuunga mkono azimio lenyewe ikilinganishwa na Desemba 2020. Ghana, Liberia na
Myanmar zilipiga kura ya kuliunga mkono azimio baada ya kukataa kupiga kura kwenye mkutano wa UNGA
2020; Uganda ilibadilisha kura yake na ikaunga mkono nayo Papua New Guinea ikabadilisha kutoka
kupinga azimio lenyewe hadi kutounga mkono upande wowote. Palau na Visiwa vya Solomon zilipiga kura
kuunga mkono baada ya kudinda kupiga kura kwenye ukumbi wa mkutano 2020.

KIELELEZO 1: NCHI ZILIZOKOMESHA ADHABU YA KIFO KWA
MAKOSA YOTE (2013-2022)

115
110
105

100

Idadi ya nchi zilizokomesha adhabu ya kifo kwa makosa yote

90

2013 2014 2015 2016 2017 2018 2019 2020 2021 2022

IDADI YA WALIONYONGWA

Aghalabu watu 883 walinyongwa 2022 ikilinganishwa na watu 579 walionyongwa 2021, ambalo ni ongezeko
la asilimia 53. Kwa mwaka wa pili mtawalia, Amnesty International walirekodi ongezeko la idadi ya watu
walionyongwa kufuatia punguzo lililorekodiwa 2018, 2019 na 2020.6

5 Tangu 2007, Baraza la UNGA limepitisha maazimio nane kuomba unyongaji watu usitishwe kwa muda kwa lengo la kukomesha adhabu
ya kifo, huku nchi nyingi kutoka sehemu mbalimbali za ulimwengu zikiunga mkono. Maazimio ya UNGA yana uzito mkubwa wa kimaadili
na kisiasa na kuendelea kuangalia maazimio haya kwa suala hili kumewezesha kuwepo na uchunguzi wa karibu wa adhabu hii katili kama
kipau mbele cha haki za binadamu kwa jamii ya kimataifa. Idadi ya jumla ya kura za kuunga mkono maazimio haya imeongezeka kutoka
104 mwaka 2007 hadi 123 mnamo 2020.

5 |dadi ya jumla ya watu walioripotiwa kunyongwa 2020 inawakilisha takwimu za chini zaidi ambazo Amnesty International wamewahi
kurekodi kwa mwaka wowote ule tangu walipoanza kufuatilia matumizi ya adhabu ya kifo 1979. Hata hivyo, mabadiliko katika ufikiaji wa
taarifa, namna nchi mbalimbali zinavyoendesha mambo yake na mbinu za utafiti zimefanya mambo kuwa magumu kwa miongo kadhaa
kuwezesha ulinganishaji wa takwimu hii kwa kipindi kirefu.

Kama ilivyo kwa miaka iliyotangulia, idadi ya jumla iliyorekodiwa kimataifa haijumulishi maelfu ya watu
ambao Amnesty International wanaamini kwamba walinyongwa Uchina, ambako data kuhusu adhabu ya
kifo imeainishwa kama siri ya taifa.

Ikilinganishwa na rekodi za 2021, idadi ya walionyongwa ilipungua pakubwa Misri (kutoka 83+ hadi 24), Iraq
(kutoka 17+ hadi 11+), Japan (kutoka 3 hadi 1), Somalia (kutoka 21+ hadi 6+), Sudan Kusini (kutoka 9+
hadi 5+) na Yemen (kutoka 14+ hadi 4+). Kinyume na hali hii, Amnesty International ilirekodi ongezeko
kubwa kiasi la watu walionyongwa Iran (kutoka 314+ hadi 576+), Kuwait (kutoka O hadi 7), Myanmar
(kutoka O hadi 4), Palestine (Nchi ya) (kutoka O hadi 5), Saudi Arabia (kutoka 65 hadi 196), Singapore
(kutoka O hadi 11) na Marekani (kutoka 11 hadi 18).

Nchi tatu — Misri(24), Iran (aghalabu 576) na Saudi Arabia (196) — ziliwajibikia asilimia 90 ya watu
wanaojulikana kunyongwa. Ongezeko katika idadi ya watu walionyongwa kwa sababu ya makosa
yanayohusiana na mauaji na dawa za kulevya ndilo liliosababisha idadi kupanda sana lran: watu
walionyongwa kwa sababu ya kosa la mauaji waliongezeka pakubwa kwa asilimia 75 kutoka 159 mwaka
2021 hadi 279 mwaka 2022; na visa hivi vikaongezeka kwa kiwango kikubwa kwa makosa yanayohusiana
na dawa za kulevya kwa asilimia 93 kutoka 132 mwaka 2021 hadi 255 mwaka 2022. Watu 196
walionyongwa Saudi Arabia ndiyo idadi ya juu zaidi kurekodiwa na Amnesty International nchini humo ndani
ya miaka 30. Ongezeko katika idadi ya watu walionyongwa kutokana na makosa yanayohusiana na ugaidi na
kurejelewa kwa unyongaji watu kutokana na makosa yanayohusiana na dawa za kulevya ndiyo sababu ya
kuongezeka sana kwa idadi ya watu walionyongwa Saudi Arabia; idadi ya watu walionyongwa kutokana na
makosa yanayohusiana na ugaidi ilipanda kutoka 9 mwaka wa 2021 hadi 85 mwaka wa 2022 na wale wa
makosa yanayohusiana na dawa za kulevya wakaongezeka kutoka O mwaka wa 2021 hadi 57 mwaka wa
2022.

Wanawake 13 walikuwa miongoni mwa watu 883 wanaojulikana kunyongwa 2022 kama ifuatavyo: Iran (12),
Saudi Arabia (1).

KIELELEZO 2: IDADI ILIYOREKODIWA YA WATU WALIONYONGWA
DUNIANI (2013-2022)

Amnesty International ilirekodi mauaji ya watu katika nchi 20 ikilinganishwa na 18 mwaka wa 2021. Baada
ya kusitisha kuwanyonga watu kwa miaka kadhaa, nchi tano zilirejelea tena mwenendo huu: Afghanistani
(wa kwanza tangu 2018), Kuwait (wa kwanza tangu 2017), Myanmar (wa kwanza katika miongo kadhaa),

Palestine (Nchi ya) (wa kwanza tangu 2017), Singapore (wa kwanza tangu 2019). Nchi tatu — Botswana,

UAE na Oman — ambazo ziliwanyonga watu 2021 hazikufanya hivyo 2022.

WATU WALIOREKODIWA KUNYONGWA DUNIANI 2022
Afghanistani (+), Bangladeshi (4), Belarus (1), Uchina (+), Misri (24), Iran (576+), Iraq (11+), Japan (1), Kuwait
(7), Myanmar (4), Korea Kaskazini (+), Palestina (Nchi ya) (5), Saudi Arabia (196), Singapore (11), Somalia (6+),
Sudan Kusini (5+), Syria (+), Marekani(18), Viet Nam (+), Yemen (4+).

NJIA ZA KUWANYONGA WATU 2022’

Kukata Saudi Arabia
kichwa
Kutia Bangladeshi
kitanzi

Kudunga Uchina
sindano ya

sumu

Kupiga Afghanistani

risasi

Misri

Marekani

Belarus

[ran

Viet

Nam

Uchina

Irag Japan Myanmar Singapore Sudan

Kusini

Kuwait Korea Kaskazini Palestina Somalia
(Jamhuri ya (Nchi ya)

Kidemokrasia ya watu

wa Korea)

NCHI ZINAZOJULIKANA NA MASHIRIKA YA KIMATAIFA KUWANYONGA WATU 2022

« Shirika la Mataifa ya Marekani: Nchi 1 kati ya 35 ziliwanyonga watu - Marekani

« Shirika la Usalama na Ushirikiano barani Ulaya: Nchi 2 kati ya 57 ziliwanyonga watu - Belarus na Marekani

» Umoja wa Afrika: Nchi 3 kati ya 55 ziliwanyonga watu - Misri, Somalia na Sudan Kusini

Syria

Yemen

» Muungano wa Nchi za Kiarabu: Nchi 8 kati ya 22 ziliwanyonga watu - Misri, Irag, Kuwait, Palestina (Nchi ya), Saudi Arabia, Syria,

Somalia na Yemen

« Muungano wa Mataifa ya Kusini-mashariki mwa Asia: Nchi 3 kati ya 10 ziliwanyonga watu - Myanmar, Singapore na Viet Nam

« Jumuiya ya Madola: Nchi 2 kati ya 56 ziliwanyonga watu - Bangladeshi na Singapore

« Muungano wa Kimataifa wa Nchi Zinazozungmza Kifaransa: Nchi 2 kati ya 54 ziliwanyonga watu - Misri, na Viet Nam

® Umoja wa Mataifa: Nchi 19 ya nchi wanachama wa Umoja wa Mataifa (asilimia 10) kati ya 193 zinajulikana kuwa ziliwanyonga watu —
Afghanistani, Bangladeshi, Belarus, Uchina, Misri, Iran, Iraq, Japan, Kuwait, Myanmar, Korea Kaskazini, Saudi Arabia, Singapore,
Somalia, Sudan Kusini, Syria, Marekani, Viet Nam na Yemen.®

HUKUMU ZA KIFO

Idadi ya jumla ya hukumu za kifo zilizorekodiwa na Amnesty International 2022 ilipungua kidogo
ikilinganishwa na idadi ya 2021. Aghalabu hukumu mpya 2,015 za kifo zilitolewa ikilinganishwa na

7 Kama ilivyokuwa miaka ya awali, Amnesty International haikupokea ripoti zozote kuhusu wattu walionyongwa kwa kupigwa mawe 2022.

& Nchi ya Palestina ina hadhi ya Nchi mwangalizi isiyokuwa mwanachama wa Umoja wa Mataifa.

zisizopungua 2,052 mwaka wa 2021. Hata hivyo, tofauti za hali na upatikanaji wa taarifa kuhusu hukumu za
kifo katika baadhi ya nchi inafanya ulinganisho wa tathmini ya idadi hii ya jumla ya kimataifa na wa miaka
iliyotangulia kuwa yenye changamoto.

Amnesty International haikupokea taarifa kuhusu idadi rasmi ya hukumu za kifo zilizotolewa Nigeria na Sri
Lanka, nchi ambazo ziliripoti idadi kubwa rasmi ya hukumu za kifo miaka iliyotangulia. Kwa upande
mwingine, Mamlaka za Thailand ziliipa Amnesty International takwimu za hukumu mpya za kifo zilizotolewa
na mahakama kwa mara ya kwanza tofauti na miaka ya awali.

Mwaka 2022 hukumu za kifo zilithibitishwa katika nchi 52, nne chini ya takwimu za 2021, wakati ambapo
nchi 56 zilijulikana kutoa hukumu za kifo. Nchi tano zilijulikana kutoa hukumu za kifo baada ya sitisho -
Bahrain, Comoros, Laos, Niger na Korea Kusini. Hakuna hukumu mpya za kifo zilizorekodiwa nchini
Belarus, Kameruni, Japan, Malawi, Morocco/Sahara Magharibi, Oman, Sierra Leone, Uganda na Zimbabwe -
hizi zote zikiwa nchi zinazojulikana kwamba zilitoa hukumu za kifo 2021.

HUKUMU ZA KIFO ZILIZOREKODIWA ULIMWENGUNI 2022
Afghanistani (+), Algeria (54), Bahrain (2+) Bangladeshi (169+), Botswana
(1), Uchina (+), Comoros (2), Jamhuri ya Kidemokrasia ya Kongo

o (76+),Misri (538), Ethiopia (2+), Gambia (9), Ghana (7), Guyana (4), India
6 (165), Indonesia (112+), Iran (+), Irag (41+), Jordan (4+), Kenya (79),
Kuwait (16+), Laos (5+), Lebanon (2+), Libya (18+), Malaysia (16+),

Maldives (1), Mali (8+), Mauritania (5+), Myanmar (37+), Nigeria (77+),
Niger (4+),Korea Kaskazini (+), Pakistani (127+), Palestina (Nchi ya) (28),
Qatar (+), Saudi Arabia (12+), Singapore (5), Somalia (10+), Korea Kusini
(1), Sudan Kusini (4+), Sri Lanka (8+), Sudan (1+), Syria (+), Taiwan (3),
Tanzania (11), Thailand (104), Trinidad na Tobago (4), Tunisia (26+), UAE
(2+), Marekani (21), Viet Nam (102+), Yemen (78+), Zambia (2+).

Amnesty International walirekodi ongezeko kubwa kiasi la idadi ya hukumu za kifo zilizotolewa 2022
ikilinganishwa na 2021 katika nchi zifuatazo: Algeria (kutoka 9 hadi 54), Misri (kutoka 356+ hadi 538), India
(kutoka 144 hadi 165), Kenya (kutoka 14 hadi 79), Kuwait (kutoka 5+ hadi 16+), Nigeria (kutoka 56+ hadi
77+), Tunisia (kutoka 3+ hadi 26+). Punguzo kubwa kiasi la idadi ya hukumu za kifo zilizotolewa lilirekodiwa
katika nchi zifuatazo: Bangladeshi (kutoka 181+ hadi 169+), Iraq (kutoka 91+ hadi 41+), Lebanon (kutoka
12+ hadi 2+), Malawi (kutoka 11+ hadi 0), Mali (kutoka 48 hadi 8+), Mauritania (kutoka 60 hadi 5+),
Myanmar (kutoka 86+ to 37+), Sierra Leone (kutoka 23 hadi 0), Somalia (kutoka 27+ hadi 10+), Viet Nam
(kutoka 119+ hadi 102+), Yemen (kutoka 298+ hadi 78+).

Kimataifa, aghalabu watu 28,290 walihukumiwa kifo kufikia mwisho wa 2022.°

9 Katika nchi kadhaa ambapo Amnesty International waliamini idadi kubwa ya wafungwa ilikuwa ya wale waliohukumiwa kifo, takwimu
hazikuwepo au haingewezekana kamwe kukadiria idadi halisi. Hizi zilikuwa ni pamoja na Misri, Iran, Libya, Korea Kaskazini na Saudi
Arabia.

PUNGUZO, MISAMAHA NA KUONDOLEWA HATIA

Amnesty International walirekodi punguzo, au misamaha ya hukumu ya kifo katika nchi 26:

Afghanistani, Bangladeshi, Barbados, Uchina, Gambia, Ghana, Guyana, India, Indonesia, Irag, Kazakhstani,
Kuwait, Malaysia, Mauritania, Morocco/ Sahara Magharibi, Niger, Nigeria, Pakistani, Singapore, Sri Lanka,
Sudan, Taiwani, Thailand, USA, Viet Nam, Zambia.°

Amnesty International walirekodi aghalabu wafungwa 28 walioondolewa hatia baada ya kuhukumiwa kifo
katika nchi nne - Kenya (20), Morocco/Sahara Magharibi (1), Marekani (2), Zimbabwe (5).1!

ADHABU YA KIF0 2022: KATIKA UKIUKAJI WA SHERIA YA KIMATAIFA

Adhabu ya kifo iliendelea kutumiwa 2022 kwa njia zilizokiuka sheria ya kimataifa na
viwango. Baadhi ya mifano ni kama vile:

e Aghalabu watu 3 walinyongwa hadharani nchini Afghanistan (1+) na Iran (2).

e Aghalabu watu 5 - nchini Iran - walinyongwa kwa makosa yaliyofanyika wakiwa chini
ya miaka 18; Amnesty International waliamini kwamba watu wengine katika kundi hili
walibakia kusubiri kunyongwa Maldives, Iran na Saudi Arabia.?

e Watu walio na ulemavu wa kiakili walihukumiwa kifo katika nchi kadhaa zikiwemo
Iran, Japan, Maldives na Marekani.

o Hukumu za kifo zilijulikana kutolewa baada ya kesi ambazo hazikufikia viwango vya
kimataifa vya usawa wa kesi katika nchi kadhaa, zikiwemo Afghanistani, Bahrain,
Bangladeshi, Belarusi, Uchina, Misri, Iran, Iraq, Malaysia, Myanmar, Korea
Kaskazini, Pakistani, Saudi Arabia, Singapore, Viet Nam na Yemen.

e “Shuhuda” ambazo pengine zilitolewa kupitia kuteswa au vitendo vingine vya kikatili
zilitumiwa kutia watu hatiani na kuwahukumu kifo nchini Misri, Iran, Saudi Arabia na
Yemen

e Hukumu za kifo zilitolewa bila mshtakiwa kuwepo mahakamani nchini Banglandeshi
na Misri.

e Hukumu za kifo za lazima zilitolewa Afghanistan, Ghana, Iran, Malaysia, Myanmar,
Nigeria, Pakistani, Saudi Arabia na Singapore.13

e Mahakama za kijeshi ziliwahukumu kifo raia nchini Misri, Libya, Myanmar na
Pakistani. Mahakama maalum zilitoa hukumu za kifo nchini Bangladeshi, India,
Irani, Pakistani, Saudi Arabia na Yemeni.

10 punguzo hutokea pale ambapo hukumu ya kifo hubadilishwa kuwa hukumu nyingine nafuu kidogo kama vile kifungo cha maisha, mara
nyingi hili likifanywa na mahakama baada ya rufaa lakini pia wakati mwingine kutoka kwa kiongozi wa nchi. Msamaha hutolewa wakati
ambapo mtu aliyepatikana na hatia anaondolewa kabisa adhabu zaidi.

11 Kuondolewa hatia ni pale ambapo baada ya kuhukumiwa na kukamilika kwa rufaa, mtu aliyepatikana na hatia anaondolewa lawama au
hatia ya kosa aliloshtakiwa kwalo, na hivyo kuchukuliwa kama mtu asiye na kosa mbele ya jicho la sheria.

12 Mara nyingi, umri wa mfungwa huwa haujulikani kwa kuwa hakuna ithibati ya umri iliyopo, kama vile cheti cha kusaijili mtoto aliyezaliwa.
Serikali zinapaswa kutumia njia zinazowezekana kujua umri wa mtu endapo hakuna kinachopo kuuonyesha. Mazoea mazuri katika
kutathmini umri wa mtu ni kuangalia alivyokomaa kimwili, kisaikolojia na kijamii. Tathmini kwa msingi huu itumike kwa namna ambayo
endapo kuna tashwishi kuhusu kama mtu alikuwa amefikisha miaka 18 au la, achukuliwe kuwa hakuwa amefikisha miaka hiyo wakati kosa
lilipofanyika, na hivyo basi ihakikishwe kwamba adhabu ya kifo isitolewe. Mtazamo kama huo unaendana na kanuni kwamba maslahi bora
zaidi ya mtoto yaongoze katika kuchukua hatua zote zinazowahusu watoto, kama inavyohitajika katika Ibara ya 3(1) ya Mkataba wa UN
kuhusu Haki za Watoto.

13 Kamati ya Haki za Binadamu ya UN imetamka kwamba hukumu za kifo za lazima ambazo huacha mahakama za ndani bila uwezo wa
kuamua iwapo wataainisha kosa kama linalostahili kutolewa adhabu ya kifo na ikiwa watoe hukumu ya kifo katika hali fulani za mshtakiwa
ni za kiholela .” Kamati ya Haki za Binadamu, Maoni ya Jumla Namba. 36 katika Ibara ya 6: Haki ya Kuishi, Hati ya UN CCPR/C/GC/36 [3
Septemba 2019], aya. 37.

Adhabu ya kifo ilitolewa kwa makosa ambayo hayakuhusu mauaji ya kupangwa na
kwa hivyo hayakufikia viwango vya kuwa “makosa mabaya zaidi” chini ya sheria ya
kimataifa: 14

Makosa yanayohusiana na dawa za kulevya: Watu walinyongwa kutokana na makosa
yanayohusiana na dawa za kulevya nchini Uchina (+),%5 Irani (255), Saudi Arabia
(57) na Singapore (11); idadi hiyo ya jumla ya watu 325 ilikuwa asilimia 37 ya jumla
ya watu waliorekodiwa kunyongwa duniani. Taarifa kuhusu Viet Nam, ambayo ina
uwezekano kwamba waliwanyonga watu kama hao hazikupatikana.

Hukumu mpya za kifo 213 zinajulikana kutolewa katika nchi 9: Bangladeshi (6),Misri
(1), Uchina (+),% Indonesia (105), Laos (5), Malaysia (8), Pakistan (1), Singapore (5)
na Viet Nam (80). Nchini Thailand, kati ya watu 195 waliohukumiwa kifo kufikia
mwisho wa 2022, 121 wakiwemo wanawake 14 walipatikana na hatia kutokana na
makosa yanayohusiana na dawa za kulevya.

Makosa ya kiuchumi, kama vile rushwa: Uchina na Viet Nam
Uasi: Libya
Utekaji nyara: Iran na Saudi Arabia

Ubakaiji: Bangladeshi, Misri, India, Iran, Pakistani na Saudi Arabia

ru noou

Aina mbalimbali za “uhaini”, “vitendo dhidi ya usalama wa taifa”, “ushirikiano” na
watu wa nje, “ujasusi”, “kuhoji sera za viongozi', kuhusika katika makundi ya
wanamgambo na magaidi”, “uasi wa kivita dhidi ya kiongozi” na “makosa mengine

dhidi ya nchi”, yawe yalisababisha kupotea kwa maisha au la: Iran na Saudi Arabia.

KIELELEZO 3: IDADI ILIYOREKODIWA YA WATU WALIONYONGWA

[ VYasiyohusiana na dawa za kulevya Yanayohusiana na dawa za kulevya

4 Kama ilivyowekwa katika Ibara ya 6 ya Mkataba wa Kimataifa wa Haki za Kiraia na Kisiasa, Kamati ya Haki za Binadamu, Maoni ya Jumla
Namba 36 katika Ibara 6: Haki ya Kuishi, Hati ya UN CCPR/C/GC/36 [3 Septemba 2019], aya. 35.

15 Wakati wa kuhesabu jumla ya watu duniani na kikanda “+” imetumika kuonyesha wamehesabiwa kama wawili.
16 Wakati wa kuhesabu jumla ya watu duniani na kikanda “+” imetumika kuonyesha wamehesabiwa kama wawili.

AFRIKA KUSINI MWA SAHARA
MIENENDO YA KIKANDA

Matumizi ya adhabu ya kifo katika kanda hii yalipungua: idadi ya watu walionyongwa ilipungua kwa asilimia
67 na hukumu za kifo zilizorekodiwa zilipungua kwa asilimia 20.

Watu walirekodiwa kunyongwa katika nchi mbili, Somalia na Sudani Kusini - nchi moja chini ya idadi ya
2021.

Hukumu za kifo zilirekodiwa katika nchi 15, ambalo ni punguzo la nchi 3 ikilinganishwa na 2021.

Sierra Leone na Jamhuri ya Afrika ya Kati zilikomesha adhabu ya kifo kwa makosa yote; Equatorial Guinea
na Zambia zilikomesha adhabu ya kifo kwa makosa ya kawaida pekee.

WATU WALIOREKODIWA  HUKUMU ZA KIFO ‘Il(v[ﬂ[ljl}(v[\:x:x:\u;::?"‘\
NCHI KUWA WALINYONGWA ZILIZOREKODIWA

92022 2022 KUFIKIA MWISHO WA

2022

Botswana 0 1 7
Burkina Faso 0 0 0
Kameruni 0 0 250+
Jamhuri ya Afrika ya Kati 0 0 0
Comoros 0 2 12
Jamhuri ya Kidemokrasia 0 76+ 166+
ya Kongo
Equatorial Guinea 0 0
Eritrea 0 0
Eswatini 0 0 1
Ethiopia 0 2+ ¥
Gambia 0 9 13
Ghana 0 7 172
Kenya 0 79 656
Lesotho 0 0 0
Liberia 0 0 17
Malawi 0 0 +
Mali 0 8+ 8+
Mauritania 0 5+ 163+
Niger 0 4+ 8+
Nigeria 0 77+ 3,167+

WATU WALIOREKODIWA  HUKUMU ZA KIFO WATU WANAOIULIKANA

KUHUKUMIWA KIFO

NCHI KUWA WALINYONGWA ZILIZOREKODIWA

2022 9022 KUFIKIA MWISHO WA

2022

Sierra Leone 0 0 0

Somalia 6+ 10+ 10+

Sudan Kusini 5+ 4+ 341+

Sudan 0 1+ 96+

Tanzania 0 11 491+

Uganda 0 0 135+

Zambia 0 2+ 390+

Zimbabwe 0 0 61

KIELELEZO 4: WATU WALIONYONGWA NA HUKUMU ZA KIFO
ZILIZOREKODIWA AFRIKA KUSINI MWA SAHARA
(2013-2022)

Idadi ya watu walionyongwa Hukumu za kifo

Kanda ya Afrika iliyo kusini mwa Sahara ilipata ufanisi mkubwa dhidi ya adhabu ya kifo 2022. |dadi ya watu
walionyongwa, nchi zilizowanyonga watu na hukumu za kifo zilizorekodiwa mwaka wa 2022 zilipungua kwa
kiwango kikubwa, huku nchi mbili zikikomesha adhabu ya kifo kwa makosa yote na nyingine mbili
zikilkomesha kwa makosa ya kawaida.

Watu waliorekodiwa kunyongwa katika kanda hii walipungua kwa asilimia 67, kutoka 33 mwaka 2021 hadi
11 mwaka 2022. Watu walionyongwa walirekodiwa katika nchi mbili tu - Somalia na Sudani Kusini - ambayo
ndiyo idadi ya chini zaidi ya nchi zilizowanyonga watu kuwahi kurekodiwa na Amnesty International katika
kanda hii tangu 2017. Hakuna watu waliorekodiwa kuwa walinyongwa Botswana, ambayo ilikuwa

imewanyonga watu 2021. lkilinganishwa na 2021, idadi ya watu waliorekodiwa kuwa walinyongwa ilipungua
kwa kiwango kikubwa sana nchini Somalia kutoka 21 hadi 6; na ilipungua pia Sudan Kusini kutoka 9 hadi 5.

Hukumu za kifo zilizorekodiwa zilipungua kwa asilimia 20 kutoka 373 mwaka 2021 hadi 298 mwaka 2022.
Hukumu za kifo zilizorekodiwa zilitolewa katika nchi 16, ambalo ni punguzo la nchi 3 ikilinganishwa na
2021. Punguzo la asilimia 20 lililorekodiwa lilitokana na kupungua katika hukumu za kifo zilizorekodiwa
2022 ikilinganishwa na 2021 katika nchi zifuatazo : Botswana (6 hadi 1); Kameruni (4 hadi 0); Jamhuri ya
Kidemokrasia ya Kongo (81 hadi 76); Malawi (11 hadi 0); Mali (48 hadi 8); Somalia (27 hadi 10); Sierra
Leone (23 hadi 0), Sudan Kusini (10 hadi 4); Sudan (7 hadi 1). Licha ya mapunguzo haya, nchi mbili
zilikuwa na ongezeko kubwa la hukumu za kifo zilizorekodiwa 2022 ikilinganishwa na 2021: Kenya (14 hadi
79) na Nigeria (56 hadi 77).

Aghalabu watu 240 walipunguziwa hukumu, misamaha isiyopungua 67 ilitolewa, na aghalabu watu 27
waliondolewa hatia katika nchi kadhaa kwenye kanda hii. Idadi kubwa ya watu walipunguziwa hukumu
katika nchi zifuatazo: Kenya (12); Malawi (25); Nigeria (48); Sierra Leone (117) na Zambia (30). Nchini
Nigeria, watu 56 walisamehewa na mamlaka za nchi, huku watu 20 nchini Kenya na 5 Zimbabwe
wakiondolewa hatia na mahakama. Kufikia mwisho wa mwaka, aghalabu watu 6,168 walikuwa
wamehukumiwa kifo Afrika kusini mwa Sahara, huku waliopewa hukumu hiyo Nigeria wakijumuisha asilimia
51 (3,167) ya idadi iliyorekodiwa.

Nchi nne katika kanda hii zilikomesha hukumu ya kifo aidha kikamilifu au kiasi: Sierra Leone na Jamhuri ya
Afrika ya Kati zilikomesha adhabu ya kifo kwa makosa yote; huku Equatorial Guinea na Zambia zikikomesha
adhabu ya kifo kwa makosa ya kawaida pekee.

Nchini Sierra Leone, mnamo Aprili 21, 2021, Sheria ya Kukomesha Adhabu ya Kifo ya 2021, ambayo
iliondoa adhabu ya kifo kutoka kwenye sheria za Sierra Leone — ilianza kutumika rasmi.’” Mnamo Mei 27,
2022 Bunge la Jamhuri ya Afrika ya Kati lilipiga kura kuunga mkono mswada wa kukomesha adhabu ya kifo
chini humo.'® Mwezi mmoja baadaye, tarehe 27 Juni 2022, Rais Faustin-Archange Touadéra alitia saini
mswada huo kuwa sheria.?

Mnamo tarehe 19 Septemba, Makamu wa Rais wa Equatorial Guinea, Teodoro Nguema Obiang Mangue
alitangaza kwamba Equatorial Guinea ilikuwa imekomesha adhabu ya kifo.?° Tangazo hili lilifuatwa na kutiwa
saini kwa Kanuni mpya ya Adhabu tarehe 17 Agosti 2022 na Rais Teodoro Obiang Nguema Mbasogo.?!
Kanuni ya Adhabu nchini Equatorial Guinea haina tena kipengee cha adhabu ya kifo. Hata hivyo, kufikia
mwishoni mwa mwaka adhabu ya kifo ilibakia kwenye Kanuni ya Haki ya Jeshi kwa makosa yaliyo chini ya
sheria za jeshi.®

Mnamo Desemba 23, Ofisi ya Rais wa Zambia ilitangaza kwamba Rais Hakainde Hichilema alikuwa ametia saini
Mswada wa Kanuni ya Adhabu (Marekebisho) Nambari 25 ya 2022, ambao ulikomesha adhabu ya kifo
kwenye Kanuni ya Adhabu ya nchi hiyo.? Kanuni ya Adhabu ilirekebishwa ili kubadilisha adhabu ya kifo na
kifungo cha maisha na tena haina kipengee cha adhabu ya kifo.?* Hata hivyo, kufikia mwishoni mwa mwaka
adhabu ya kifo ilibakia kwenye Sheria ya Jeshi la Zambia kwa makosa yaliyo chini ya sheria za jeshi.?®

17 Sheria ya Kukuomesha Adhabu ya Kifo 2021, Nyongeza kwenye Gazeti Rasmi la Serikali ya Sierra Leone Toleo la CXLXIII, Namba. 22,
21 Aprili 2022. Mwaka uliotangulia, mnamo tarehe 23 Julai 2021, Bunge la Sierra Leone lilipiga kura kuunga mkono mswada wa
kukomesha adhabu ya kifo. Mnamo tarehe 8 Oktoba 2021, Rais Julius Maada alitia saini mswada huo. Hata hivyo, sheria hiyo ilianza
kutumika rasmi tarehe 21 Aprili 2022.

18 “Jamhuri ya Afrika ya Kati yakomesha hukumu ya kifo”, Vatican News, 28 Mei 2022, https://www.vaticannews.va/en/world/news/2022-
05/central-african-republic-abolishes-death-penalty.htmi

19 Portant abolition de la peine de mort en République Centrafricaine, “Loi No. 22.011", 27 Juin 2022.

20 Teodoro Nguema, Twiti (19 Septemba2022), https://twitter.com/teonguema/status/1571837888593117186

21 Del Codigo Penal en la Republica de Guinea Ecuatorial, Ley No 4/2022, 17 de Agosto.

22 Codigo de Justicia Militar.

23 Taarifa kwa Wanahabari kutoka kwa Ofisi ya Rais, “Rais Hakainde Hichilema ametia saini Mswada wa Kanuni ya Adhabu
(Marekebisho) Nambari 25 ya 2022 kuwa sheria, inakomesha adhabu ya kifo na kosa la kumuharibia jina Rais (23 Decemba 2022).

24 Mswada wa Kanuni ya Adhabu (Marekebisho) 2022, Numbari25 ya2022.

25 Sheria ya Jeshi, Mstari wa 106 wa Sheria za Zambia.

KIELELEZO 3:

Idadi ya nchi

IDADI YA NCHI ZINAZOJULIKANA KUWANYONGA
WATU AFRIKA KUSINI MWA SAHARA (2013-2022)

2013 2014 2015 2016 2017 2018 2019 2020 2021 2022

KIELELEZO 6: NCHI AMBAZO ZIMEKOMESHA ADHABU YA KIFO
KWA MAKOSA YOTE AFRIKA CHINI YA SAHARA

1981 CAPE VERDE

1990 MSUMBLII NAMIBIA SAO TOME NA PRINCIPE
1992 ANGOLA

1993 GUINEA-BISSAU USHELISHELI

1995 DJIBOUTI MAURITIUS

1997 AFRIKA KUSINI

2000 COTE D'IVOIRE

2004 SENEGAL

2007 RWANDA

2009 BURUNDI T0GO

2010 GABON

2015 KONGO MADAGASKA

2016 BENIN

2017 GUINEA

2020 CHAD

2022 SIERRA LEONE JAMHURI YA AFRIKA YA KATI

Mwaka wa kukomesha

26

26 Burkina Faso (2018), Equatorial Guinea (2022) na Zambia (2022) zimekomesha adhabu ya kifo kwa makosa ya
kawaida pekee. Hizi ni nchi ambazo sheria zake zinatoa adhabu ya kifo kwa makosa yasiyo ya kawaida pekee kama
vile makosa yaliyo chini ya sheria za jeshi au makosa yaliyofanywa katika hali zisizo za kawaida kabisa.

HUKUMU ZA KIFQ NA

WATU WALIONYONGWA

Ufuatiliaji wa Amnesty International wa hukumu za kifo zilizotolewa mwaka

wa 2022 ulifichua kwamba idadi iliyorekodiwa ya watu walionyongwa duniani
iliongezeka kwa asilimia 53 (bila kujumuisha Uchina). Nchi ishirini zInajulikana
kwamba zilinyonga jumla ya watu 883 ikilinganishwa na watu 579 walionyongwa
katika nchi 18 mwaka wa 2021.

Ongezeko hili kubwa la visa vinavojulikana vya watu walionyongwa duniani
lilitokana na ongezeko la visa vilivyorekodiwa Mashariki ya Kati na Afrika ya
Kaskazini, ambapo idadi iliongezeka kwa asilimia 59 kutoka 520 mwaka wa 2021
hadi 825 mwaka wa 2022. Kati ya visa hivi, asilimia 70 vilifanywa nchini Iran
ambapo watu walionyongwa waliongezeka kwa asilimia 83 kutoka 314 mwaka
wa 2021 hadi 576 mwaka wa 2022, na asilimia 24 Saudi Arabia ambako rekodi
za walionyongwa ziliongezeka mara tatu kutoka 65 mwaka wa 2021 hadi 196
mwaka wa 2022.

Afghanistan, Kuwait, Myanmar, Palestina (Nchi ya) na Singapore Zzilirejelea
kuwanyonga watu. Japo ongezeko kubwa kiasi ikilinganishwa na 2021 lilirekodiwa
Iran, Kuwait, Myanmar, Palestina (Nchi ya), Saudi Arabia, Singapore na Marekani,
usiri na mazoea ya kubana taarifa nchini Korea Kaskazini na Viet Nam, miongoni mwa
nchi zingine kuliendelea kupotosha tathmini za kweli za matumizi ya hukumu ya kifo.

liapokuwa sheria ya kimataifa ya haki za binadamu inakataza matumizi ya hukumu
ya kifo kwa uhalifu au makosa ambayo hayajafikia viwango vya kuwa “uhalifu
mbaya zaidi” (uhalifu unaohusu mauaji ya kimaksudi), aghalabu nchi nne - Uchina,
Iran, Saudi Arabia na Singapore zilinyonga watu kwa makosa yanayohusiana na
dawa za kulevya; visa kama hivyo 325 vya kuwanyonga watu vilirekodiwa, ambayo
ni mara mbili ya idadi iliyorekodiwa 2021. Nchini Iran, hii ilijumuisha asilimia 44
(watu 255) ya visa vyote vya kuwanyonga watu vinavyojulikana nchini humo.

Hata hivyo, ulimwengu ulipiga hatua kubwa kukomesha adhabu ya kifo. Mnamo
2022, idadi ya nchi zilizokomesha adhabu ya kifo kwa makosa yote zilifikia 112 huku
nyingine tisa zikiikomesha kwa makosa ya kawaida pekee na nyingine 23 zilikomesha
kwa kutoitekeleza. Nchi sita zilikomesha hukumu ya kifo aidha kikamilifu au kiasi.

Amnesty International inapinga hukumu ya kifo bila kujali sababu yake kutolewa.

Kielezo: ACT 50/6548/2023
Mei 2023

